
Asasara Tillie Martinussen, 

 

Inatsisartut suleriaasiat naapertorlugu apeqqutinnut qujanaq. Apeqqutigisatit 
tullinnguuttuni akissavakka.     

 

 

1. Konto pingaarnermut 84.40.15-mut aningaasaliissutissatut 

illuartinneqarsimasunu tunngatillugu suliariumannittuussisarneq qanoq 

sivisutigisarpa eqqarsaatigalugit Nuummi, Aasianni, Qaqortumi, Sisimiuni 

Ilulissanilu kollegialiortiternissat kiisalu Paamiut kollegiat pioreersut 

iluarsaannissaat eqqarsaatigalugu? 

 

Akissut: Kontomi pingaarnermi 84.40.15 suliniutip nassuiarneqarnerani allassimavoq 

aningaasaliissutit immikkoortinneqartut suliariumannittussarsiuussisoqareernissaata 

tungaanut pilersaarummi immikkoortumut 1-imut pilersaarusiornissamut 

aningaasartuutillu akilernissaannut atorneqassasut. Suliaq maannakkut 

pilersaarusiorneqarpoq. 
 

2. Naatsorsuutigisinnaavarput konto pingaarnermi 84.40.15-mi aningaasat 

immikkoortinneqarsimasut atorlugit sanaartornissat iluarsaassinissallu 

pilersaarusiorneqareersimasut aallartinneqarnissaat? Taamaassimappat 

sanaartornerit aallartinnissaasa qulakkeernissaasa tungaanut piffissaq qanoq 

sivisutigisoq ingerlaqqaassava? Taamaattoqarsimanngippat sanaartornerit 

aallartinnissaasa qulakkeersinnaannginnerat sumik pissuteqarpa? 

 

Akissut: Naalakkersuisut marloqiusamik aningaasaliissuteqartarnermi tunngavik 

malippaat. Sanaartugassat pilersaarusiorneqaqqaassapput, tunngavilersuilluarnikkut 

sanaartugassanut aningaasartuutit missingerneqassapput, taassuma kingorna 

sanaartornertaata aningaasaliivigineqarnissaa Inatsisartut Aningaasaqarnermut 

Akileraartarnermullu Ataatsimiititaliaanut akuersissutigeqqullugu qinnutigineqassaaq. 

Suliaq maannakkut pilersaarusiorneqarpoq. 

3. Naalakkersuisut isumaqarpat siunertaqartoq ukiup aningaasaliiffiusup 

aallartinnerani 71 mio. koruunit atorneqarsimannginnerat pissutaalluni 

pilersaarusiortoqarsimannginnera naak illoqarfinni ilinniarfiusuni kolligiani 

inissaqannginneq pissutaasaraluartoq ilinniartorpassuit 

aallartissinnaasannginnerannut, ingerlaqqissinnaasannginnerannut imaluunniit 

ilinniakkaminnik naammassinnissinnaasannginnerannut? 

 

Akissut: Kollegianik sanaartornissat Naalakkersuisut pingaartippaat. 2019-imut 

Aningaasanut inatsimmi kontop pingaarnerup 84.40.15-imi  51,3 mio.kr.-nik 

qaffaavigineratigut tamanna ersersinneqarpoq. Kollegianut tunngatillugu 

sanaartugassatut pilersaarutinut ataatsimut aningaasaliissutit ullumikkut 127,5 mio.kr.-

iupput. 

 

127,5 mio. kr.-iusunit 40.750.000 kr.-it pilersaarusiornissamut 

suliariumannittussarsiuussinissamullu immikkut ittumik immikkoortinneqarsimapput. 

Marloqiusamik aningaasaliissuteqartarnermut tunngavik eqqarsaatigalugu 

pilersaarusiornissaq pisariaqarpoq, tamannalu apeqqummi 2-mi akineqarpoq. 

 

 

4. Aningaasat atorneqarnissaat qulakkeerumallugu immikkoortumut 

pilersaarusiornerit qaqugu naammassisussatut Naalakkersuisut naatsorsuutigaat 

taamaasilluni kollegiani inissat piareersinnaaqqullugit? Suliap tamatumap 

naammassineqarnissaa qaqugu pisussatut Naalakkersuisut naatsorsuutigaat? 

Immikkoortumut pilersaarut novembarimi takkuttussaasoq ukiarmi tusagassiutini 

ullormut saqqummersartuni allassimavoq.  Neriorsuut tamanna sumut killippa? 

 

Akissut: Kollegianut tunngatillugu immikkoortumut pilersaarut 2019-imi upernaakkut 

ataatsimiinnermi agguaanneqarnissaa naatsorsuutaavoq. 

 

 

5. Suliamut tunngasunik allanik soqutiginaatilinnik naalakkersuisut paasissutis-

siisinnaappat? 

 

Akissut: Immikkoortumut pilersaarut ingerlaavartuuvoq, tassa imatut paasillugu 

ilinniarfiusunut tunngasuni allannguutit ineriartornerlu malillugit naleqqussarneqartarpoq.  

 

 
 
Inussiarnersumik inuulluaqqusillunga 
 
 
 
 
Ane Lone Bagger  

 

 


